
Pembentangan 4:
Rumusan Bab 7: Perkembangan Politik Di Malaysia

1. Dasar Kolonial British telah mencetuskan semangat nasionalisme dalam kalangan rakyat Tanah Melayu.
2. Orang Melayu memperjuangkan kebajikan dalam kalangan penduduk pada peringkat awal dan akhirnya bertukar corak menjadi gerakan massa untuk membangunkan masyarakat serta memperjuangkan kemerdekaan.
3. Kesedaran nasionalisme ini disokong oleh keterbukaan minda orang Melayu yang menerima pendidikan di dalam dan luar negara.
4. Golongan ulama yang dikenali Kaum Muda menggunkan pelbagai instrumen dan mekanisme bagi menyalurkan idealisme perjuangan yang berslogankan “gerakan Islah Islamiyyah”.
5. Akhbar Al-Iman merupakan salah satu saluran media utama untuk menyebarkan kesedaran agama, politik, ekonomi, sosial dan kebudayaan dalam kalangan Melayu.
6. Kekuatan pengaruh gerakan Kaum Muda menyebabkan kerajaan British bertindak balas menerusi pelaksanaan pelbagai undang-undang dan peraturan yang ketat.
7. Kemerdekaan yang dicapai oleh India dan penguasaan Parti Komunis di China menyebabkan orang India dan Cina mula memberi perhatian yang serius terhadap kedudukan mereka di Tanah Melayu.
8. Jabatan Hal Ehwal Orang Cina dan India ditubuhkan atas pengiktirafan sumbangan mereka.
9. Pemimpin-pemimpin masyarakat Cina dan India mula dilantik di dalam Majlis-Majlis Mesyuarat Kerajaan untuk membuat dasar kerajaan.
10. Atas perasaan yang amat tidak puas hati terhadap pentadbiran     kerajaan British yang mengongkong masyarakat Melayu dengan pelbagai agenda ekonomi, politik dan sosial, pelbagai organisai ditubuhkan bagi membangkitkan kesedaran dalam kalangan orang Melayu.
11. Kesatuan Melayu Singapura (KMS) menggalakkan orang Melayu supaya mengambil berat terhadap perkembangan negeri serta kemajuan orang Melayu dalam bidang politik dan pendidikan.
12. Penubuhan KMS telah memberi inspirasi kepada negeri pemimpin lain untuk menubuhkan persatuan negeri masing-masing yang terdiri daripada golongan elit yang bersifat kenegerian.
13. Kesatuan Melayu Muda (KMM) ditubuhkan oleh segolongan nasionalis yang dipengaruhi gerakan nasionalis Indonesia.
14. KMM bermatlamat untuk memperjuangkan kemerdekaan Tanah Melayu dari kolonial British, mengkritik raja-raja Melayu yang gagal melindungi hak dan kepentingan orang Melayu daripada penindasan.
15. Usahanya ialah menggabungkan Tanah Melayu dengan Indonesia yang dikenali sebagai ‘Indonesia Raya’.
16. Pergerakannya dikawal ketat oleh pihak penjajah keran sifatnya yang anti-British dan anti-feudal .
17. Parti Kebangsaan  Melayu Malaya (PKMM) ditubuhkan untuk menentang penjajahan dan penindasan politik.
18. Perjuangan PKMM berusaha untuk menyatukan bangsa Melayu di Tanah Melayu dan Indonesia.
19. Angkatan Pemuda Insaf (API) merupakan sayap pemuda PKMM yang bermatlamat ‘merdeka dengan darah’ yang membawa haluan sosialis Melayu.
20. Angkatan Wanita Sedar (AWAS) merupakan gerakan kumpulan wanita yang membawa fahaman sosialis wanita Melayu.
21. Malayan People Anti Japanese Army (MPAJA) memperlihatkan kerjasama tiga kaum tetapi pergerakan ini dimonopoli oleh kaum Cina untuk menentang kezaliman Jepun.
22. Parti Komunis Malaya (PKM) bermatlamat menggulingkan kerajaan British dan menubuhkan Republik Komunis Malaya. Hampir keseluruhan ahli PKM merupakan masyarakat Cina.
23. Kegiatan politik PKM dianggap sebagai kegiatan politik berparti pertama di Tanah Melayu.
24. Semasa pengunduran Jepun, PKM telah mengambil kesempatan menjalankan pemenrintahan komunis dengan melakukan kekejaman dan mengadili rakyat yang dirasakan berkerjasam dengan pihak Jepun dengan dijatuhi hukuman mati.
25. British mengharamkan parti ini disebabkan corak kekerasan pergerakkannya.
26. Malayan Democratic Union (MDU) iaitu pertubuhan golongan profesional Cina untuk menentang Malayan Union kerana beranggapan pembentukan Malayan Union tidak demokratik serta disebabkan Singapura tidak dimasukkan.
27. Pusat Tenaga Rakyat (PUTERA) merupakan organisasi orang Melayu untuk menggembleng kekuatan untuk menentang penjajahan British secara berterusan. Mereka komited menentang Malayan Union dan seterusnya memperjuangkan kemerdekaan tanah air.
27. Hizbul Muslimin merupakan pertubuhan politik yang bermaksud Pertubuhan Kaum Muslimin. 
28. Parti ini bercita-cita untuk menubuhkan sebuah negara Islam di Tanah Melayu yang merdeka. 
29. Parti ini dibubarkan dan golongan parti ini menubuhkan Parti Islam Se-Malaya (PAS) yang berteraskan matlamat untuk mencapai kemederkaan bagi Tanah Melayu dan menjadikan agama Islam sebagai asas pemerintahan.
30. Pertubuhan Kebangsaan Melayu Bersatu (UMNO) ditubuhkan untuk mengganti Kongres Se-Melayu bagi menentang Malayan Union.
31. Tujuannya ialah memelihara kepentingan, memaju dan memperbaiki keadaan orang Melayu.
32. Malayan Chinese Association (MCA) ditubuhkan untuk menyekat pengaruh PKM.
33. Central Indian Association of Malaya (CIAM) dan Malayan Indian Congress ( MIC) bertujuan untuk memajukan dan memelihara kepentingan politik orang India di Tanah Melayu.
34. Pakatan PUTERA-AMCJA yang mencadangkan gagasan Perlembagaan Rakyat ditolak oleh British kerana British tidak mahu bekerjasama dengan golongan kiri.
35. Forum Jawatan Perhubungan Antara Kaum (CLC) dijadikan tempat membuahkan fikiran bagi membentuk perlembagaan dan mengidamkan sebuah citra kenegaraan Tanah Melayu yang merdeka.
36. Parti Perikatan UMNO-MCA-MIC telah berjaya mencapai kemenangan kerusi dalam pilihan raya, hasil tolak ansur antara semua kaum serta kerjasama yang padu dalam usaha mencapai kemerdekaan dari pihak penjajah British.
37. Gerakan anti British yang terbentuk setelah perkembangan politik di Sabah dan Sarawak menyebabkan Sabah dan Sarawak bersetuju untuk bergabung dalam pembentukan Persekutuan Malaysia.
38. Parti-parti komponen di Sabah dan Sarawak menjadi sasaran kerajaan persekutuan untuk memantapkan gabungan pemerintahan bagi menyalurkan hasrat Sabah dan Sarawak yang memiliki banyak kawasan pedalaman, terpencil dan rakyat yang berbilang suku kaum dan etnik.

39. Tragedi rusuhan kaum berlaku pada 13 Mei 1969 apabila isu perkauman dibicarakan akibat setiap parti cuba mengangkat kepentingan kaum masing-masing.
40. Pada tahu 1970, Tun Razak telah melaksanakan beberapa dasar perubahan kenegaraan dalam usaha menyatupadukan gerakan politik untuk membangunkan negara secara komprehensif.
41. Tun Abdul Razak Hussein berusaha untuk mengurangkan permainan politik agar segala usahadan tindakan ditumpukan untuk menggerakkan tenaga ke arah perpaduan dan pembangunan nasional.

Pendapat
1. Pada pendapat kami, politik di negara ini bercorak mementingkan kepentingan kaum sendiri pada peringkat awal dan bertukar kepada memperjuangkan kemerdekaan tanah air bersama-sama sehingga berjaya membebaskan negara daripada jajahan kuasa asing. Kemerdekaan tanah air menjadi matlamat bersama bagi pelbagai kaum untuk menjalankan kerjasama dengan mewujudkan pakatan politik. 
2. Kesedaran politik pelbagai kaum disebabkan faktor dalaman seperti kepentingan kaum masing-masing dan faktor luaran seperti kejayaan perjuangan rakyat negara lain. 
3. Ketidakadilan dan kezaliman pentadbiran kuasa asing seperti British dan Jepun telah menyalakan obor perjuangan masyarakat Tanah Melayu untuk menuntut kemerdekaan.
4. Pergerakan parti-parti politik menjadi lebih sistematik sepanjang waktu perjuangan.
5. Kami berharap perkembangan politik di negara ini akan kekal stabil agar tidak mudah dipengaruhi oleh isu perkauman. Kepimpinan pemerintah yang berwawasan amat diperlukan untuk menjaga kebajikan semua ras.

